
				এই পাতাটির মুদ্রণ সংশোধন করা প্রয়োজন। 
ভার কিছুই নেই! তবে এ জায়গায় তোমার সঙ্গে আমি কেমন করে মিলব ? না, না, হবে না মিলন, হবে না । এখানে নয়, এখানে নয় । যেখানে আমি গাছপালা পশুপাথি মাটিপাথর সমস্ত দেখছি সেইখানেই
তোমাকে দেখব ।
রাজা । আচ্ছা দেখো, কিন্তু তোমাকে নিজে চিনে নিতে হবে । কেউ তোমাকে বলে দেবে না— আর, বলে দিলেই বা বিশ্বাস কী ?
সুদৰ্শন । আমি চিনে নেব, চিনে নেব— লক্ষ লোকের মধ্যে চিনে
নেব । ভুল হবে না ।
রাজা। আজ বসন্তপূর্ণিমার উৎসবে তুমি তোমার প্রাসাদের শিখরের উপরে দাড়িয়ো— চেয়ে দেখো— আমার বাগানে সহস্ৰ লোকের মধ্যে আমাকে দেখবার চেষ্টা কোরে ।
সুদৰ্শন । তাদের মধ্যে দেখা দেবে তো ? রাজা । বার বার করে সকল দিক থেকেই দেখা দেব । সুরঙ্গম ।
Rরঙ্গমার প্রবেশ
সুরঙ্গমা। কী প্রভু ? রাজা । আজ বসন্তপূর্ণিমার উৎসব । স্বরঙ্গমা। আমাকে কী কাজ করতে হবে ? রাজা । আজ তোমার সাজের দিন, কাজের দিন নয় । মাজ আমার পুষ্পবনের আনন্দে তোমাকে যোগ দিতে হবে ।
সুরঙ্গমা। তাই হবে প্ৰভু ! রাজা । রানী আজ আমাকে চোথে দেখতে চান ।
সুরঙ্গমা। কোথায় দেখবেন ? রাজা । যেখানে পঞ্চমে বাশি বাজবে, ফুলের কেশরের ফাগ উড়বে,

